
2026اگست19اوننگ گوجری  نيوز  بوليٹن  
************************ 

 يوه  آکاشوانی  جموں  ہے   غلاُم  سرور  تے  نصرت تيں  خبر  سُنو۔ 
******************** 

HEADLINES 
واں  يوم  تاسيس  غی  تقريبات  تيں  خطاب  کرتا  واں  ليفٹينٹ  گورنر    23۔ يونيورسٹی  گا ١
منوج  سنہا  نے  اج  شری  ماتا  ويشنو  ديوی  يونيورسٹی  ور  زور  دتو  کہ  وه  سائنس   
تے  ٹيکنالوجی  غے  نال  نال  تعليم  تے  تحقيق  غا  ديگر  شعباں  مانہہ  وی  توجو    

 بدهاويں۔ 
جيو  گور  نے  اج  سرينگر  مانہہ  وزير  اعلی  عمر  ۔بهارت  مانہہ  امريکہ  غا  سفير  سر ٢
عبدالله  تيں مُلاقات  کی  ۔ تے اقتصادی  تعاون نانہہ  مزيد  مضبوط  بنان  تے  دواں ممالک    

 غا  باہمی  فائداں  واسطے  نوا  مواقع  پيد ا کرن  گا  طريقاں  ور تبادلہ  خيال  کيو  گيو۔ 
۔جموں کشمير  حکومت  نے سڑکاں  غی  حفاظت  نانہہ  مضبوط  بنان  تے  حادثات  نانہہ  ٣

کہٹ  کرن  بارے  مرکزی  علاقہ  مانہہ  ضلعی  شاہراه  ور  سيفٹی  ٹاسک  فورس  تشکيل   
 دتی  ہے  ۔تے  حادثات  گا  شکار  بارے  مقامات  غی  نشاندہی  وی  کرے  غو۔ 

اگست    29تيں 19فی  قطر  مانہہ ۔جموں  کشمير  غا والی  بال  کهلاڑی  ناصر  اعجاز  صو۴
سال  غی  عمر  تيں  کہٹ  آلا    17توڑی  ہون  آلی  عالمی  چيمپين  شپ  مانہہ  بهارتی   

 والی  بال  ٹيم  غی  نمائندگی  کررہيا  ہيں ۔ 
۔محکمہ  موسميات  نے  اج شام نانہہ   جموں  کشمير  غا  بيشتر  علاقہ  مانہہ گرج  چمک  ۵
سنگ  ہلکی  تيں  درميانہ  درجہ  غی بارش   غی  پيشن  گوئی  کی  ہے۔    

********************* 
LG  SMVDU 

ليفٹينٹ  گورنر  منوج  سنہا  نے  اج  شری  ماتا  ويشنو  ديوی  يونيورسٹی  ور  زور  دتو   
کہ  وه  سائنس  تے  ٹيکنالوجی  غے  نال  نال  تعليم  تے  تحقيق  غا  ديگر  شعباں  مانہہ   

واں  يوم  تاسيس  غی  تقريبات  تيں  خطاب  کرتا    23توجو  بدهاويں۔  يونيورسٹی  گاوی  
واں  ليفٹينٹ  گورنر  نے  کہيو  کہ  ايس  ايم  وی  ڈی  يو،   ايک  اہم  علمی  تے  اختراعی  

مرکز  غا  طور  ور  ابُهرن  غی  صلاحيت  رکهے۔انُہاں  نے  ورثہ،  ثقافت  ،  فکر  تے    
جدت  سميت  بکه  بکه  شعباں  مانہہ  تحقيق  نانہہ  فروغ  دين  غی  ضرورت  ور  زور   

دتو  تے  نال  ہی  خطہ  غا  بهرپور  ورثہ  نانہہ  محفوظ  رکهن  غی  گل  کہی۔ايل  جی   
موصوف  نے  اساتزه  تے  طلبہ  ور  زور  دتو  کہ  وه  تخليقی  صلاحيتاں  ،  تنقيدی  سوچ  

نانہہ  فروغ  ديں،  تانجے  يہ  خيالات  معاشرا  واسطے  فائده  مند  ثابت    تے  نوا  خيالات  
ويں  تے  آن  آلی للکاراں  تيں  نمڑن  مانہہ  مدد  لبے۔ اس  موقع  ور  گل  کرتا  واں  انُہاں  

نے مزيد  اس  طرح  کہيو۔۔۔۔۔۔    
******************* 

US  AMB  CM MEET 
بهارت  مانہہ  امريکہ  غا  سفير  سرجيو  گور  نے  اج  سرينگر  مانہہ  وزير  اعلی  عمر   
عبدالله  تيں مُلاقات  کی  ۔عہده  سنبهالن  تيں  بعد  يوه  انُ  غو  جموں  کشمير  غو  پہلو   

دورو  ہے۔  سماجی  ميڈيا  ور  ايک  پوسٹ  مانہہ  امريکی  سفير  نے  کہيو  کہ  انُہاں  نانہہ  



قات   کرن  تے  انُ  غی  ترجيحات   غا  بارا  مانہہ  جانن  غو  موقعو   وزير  اعلی  تيں  مُلا 
ملو۔  مُلاقات  غے  دوران  بهارت  تے  امريکہ  غے  بشکار  اقتصادی  تعاون نانہہ  مزيد    

مضبوط  بنان  تے  دواں ممالک  غا  باہمی  فائداں  واسطے  نوا  مواقع  پيد ا کرن  گا   
 طريقاں  ور تبادلہ  خيال  کيو  گيو۔ 

************************ 
CM  SRINAGAR PROJECTS 

وزير  اعلی  عمر  عبدالله  نے  ا ج  سرينگر  مانہہ  اپنا  دورا  غے  دوران  کئی  اہم  بُنيادی  
زرا  کلعل  چوک  مانہہ   ڈهانچہ  تے  جاری  ترقياتی منصوباں غو  جائيزو  ليو۔انُہاں نے   

کاج  تے  تاريخی  عالی  مسجد  غی  بحالی  تے  مومينا  آباد  گاڑياں   خوبصورتی  غا  کم  
غو  انڈر  پاس  تے  پريم  پورا  شلتينگ  فلائی  اور  غو  جائيزو  وی  ليو  ۔  اس  تيں   

علاوه  وزير  اعلی  نے  ايس  ڈی  ايچ  حضرت  بل  تے  اپ  گريڈ  شده مہاراج  گنج  اربن   
پرائمری  صحت  مرکز  غی  تعمير  غو  وی  معائنو  کيو ۔پانی  اگٹها  ہون  غا  سلسلہ  مانہہ  

وزير  اعلی  نے کہيو  جے  يوه  ايک  ميراثی  مسلو  ہے  مُچ ساری  کالونياں  مانہہ    
نکاسی  غی  مناسب انتظامات  غےبغير  تيار  ہوئی  ہيں  جس  غی  وجہ  تيں  درپيش   

لہ  نانہہ  حل  کرن  مانہہ  لگی  وی  ہے  تے  تهوڑا   مشکلات  آرہی  ہيں  ۔حکومت  اس  مث
وقت  لگے  غو  ۔  ذرائع  ابلاغ  نال  گل  بات  کرتا  واں  وزير  اعلی  نے  اس  طرح   

 کہيو۔۔۔۔۔۔۔۔۔۔۔ 
************************ 

REASI  ACCIDENT 
کل  دير  رات  ضلع  رياسی  مانہہ  ايک  گڈی  پہاڑی  غی سڑک  تيں  تلک  غے  کهائی   

افارد  غی  موت  ہوگئی  تے  دو  دوجہ    3مانہہ  چاپئی  جس  مانہہ  ايک  ہی  خاندان  گا
زخمی ہويا۔ آکاشوانی  جموں گا  نامہ  نگار  نے  اطلاع  دتی  ہے  جے  يوه  حادثو  پاسنا   

ں ايک   گراں  غے  نيڑے  اسُ  وقت  پيش  آيو  جد  تهانول  نے تهب  گهراں  در  جاتاں  وا
ايس  يو  وی  ڈرائيور  اپنو  کنٹرول  کهو  گيو  تے  گڈی  حادثہ  گو  شکار  ہوگئی  جس   

براں  غی  توری  ديوی    اس  غی    45براں گو  تے اسُ  غی  کار آلی  50مانہہ پريم سنگه
  براں غی  درگی  ديوی  غی  موت  واقع  ہوگئی۔  اس  گڈی  مانہہ  سوار  دو  ديگر 70سسو 

مسافر  کهائی  مانہہ  پين  تيں  پہلا  ہی  چهال  مار  غے  کامياب  ہو گيا  تے  زخمی  ہوگيا   
تے  انُ  زخمياں  نانہہ  اسپتال  منتقل  کردتو  گيو  ہے  انُ  غی حالت  تهيک  دسی  جارئی   

 ہے۔
*********************** 

GOVT HIGHWAY  SAFETY 
ی  حفاظت  نانہہ  مضبوط  بنان  تے  حادثات  نانہہ   جموں کشمير  حکومت  نے سڑکاں  غ 

کہٹ  کرن  بارے  مرکزی  علاقہ  مانہہ  ضلعی  شاہراه  ور  سيفٹی  ٹاسک  فورس  تشکيل   
  13دتی  ہے  ۔واضع  ره    جے  يوه  قدم  پهلوری  حادثہ  معاملہ  مانہہ  عدالت  عظمی  غا

غی  ہدايت  غی  تعميل  مانہہ  جاری  کرده  جنرل  انتظاميہ  محکمہ  غا  حکم     2026اپريل  
غے  بعد  کيو  گيو  ۔اس  سلسلہ  مانہہ  ضلع  مجسٹريٹ  غی  سربراہی  مانہہ  ٹاسک   

فورسز  مانہہ  اعلی  پوليس ٹرانسپورٹ،  تے  شہری  اہلکار  شامل  ويں  گا۔ شہراں غی   
رسائی  نقطہ  نانہہ  ہٹاويں  غا     حفاظت  غی  نگرانی  کريں  گا    تجاوزات  تے  غير  مجاز 

دن   15تے  حادثات  غا  شکار  مقامات  غی  نشاندہی  کريں  غا  تاہم  اس  طرح  يوه  پينل   
مانہہ  مُلاقات  کرغے  پيش  رفت  غی  رپوٹ  پيش  کريں  غو۔    



******************** 
UDH  HIGHWAY  REVIEW 

غو معائنو     44ڈپٹی  کمشنر منگا  شرپا  نے  ادهمپور  مانہہ   چنينی  توڑی  قومی  شاہراه
کيو  تے   سڑک  غی  مرمت  نالے  ملبہ  نانہہ ہٹان  بارے  کماں  گو  جائيزو  ليو۔  معائنہ   
غے  دوران  انُہاں نے  لينڈ  سلائيڈ  تيں  متاثره  سڑک  غا  بکه  بکه  حصاں  مانہہ  بحالی  

می  شاہراه  بارے  اتهارٹی غا  افسراں   نانہہ  ہدايت  غا  کم  غو  وی  جائيزو  ليو  تے  قو 
دتی  کہ  ملبہ  نانہہ  ہٹان  گو  کم  تيز  کريں تے  سڑک  غی  مرمت    جلد  از  جلد  مکمل  

کريں۔ڈپٹی  کمشنر  منگا  شرپا  نے  اين  ايچ  اے  آئی تے  ٹريفک  پوليس  نانہہ  آپس   
مانہہ  قريبی  رابطو  رکهن  بارے  ہدايت  کی  تانجے  شاہراه  ور  ٹريفک  غی  آمدرفت   

آسان  ،  محفوظ  تے  بغير  کسی  رُکاوٹ    غے  جاری  رے۔ پيش  ہے  اس  بارا  مانہہ   
 مارا  ضلع  نمائنده  غی  ياه  رپوٹ۔۔۔۔۔۔۔ 

********************* 
RAJMA  CHAWAL 

ا  اہم  کهانا  گا  انتخاب  مانہہ  ايک   جموں  کشمير  مانہہ  روايتی  راجما  چاول  ادهمپور  غ
بکه  ذريقہ  غا  طور  ور  ابُهريو  ہے  قومی  شاہراه  غے  نال   شہر  بهر  مانہہ  کئی   

مخصوص  دُکاناں  يعنی  آوٹ  ليٹ  سياحاں  ،  زائرين  مقامی  لوکاں  ،  دفتر  جان  آلا  تے  
طلبائ  نانہہ  مقبول   کهان  غی  اشيائ  پيش  کررہيا  ہيں  ۔اس  سلسلہ  مانہہ  راجما  چاول   
غی  بدهتی  وی  منگ  نے  روزی  روٹی  غا  مواقع  پيدا  کيا  ہيں  تے  مخصوص  راجما    

چاول  آلا  ہوٹل  آپنا  کاروبار  نانہہ  بدها  رہيا  ہيں  تے  روزگار  فراہم  کررہيا  ہيں  واضع   
غو  سادو  کهانو  وے  غو  ہنُ  ادهمپور  غی    ره  جے  راجما  چاول  جہيڑو  کدے  گهر  

مہمان  نوازی  ،  مقامی  ذايقہ  تے  کاروبار  غی  اہم  علامت  بن  گيو  ہے  جس  طرح   
نواں  نواں  مخصوص  راجما  چاول  غا  ہوٹل  کهل  رہيا  ہيں  اس  طرح  راجما  چاول   
چهوٹا  کاروباری  نانہہ  مضبوط  کرتا  واں  خطہ  مانہہ  روزگار  پيدا  کرغے  دل  جيت   

 رہيو  ہے  کُجه  سياحاں  تے  ڈهابہ  گا  مالک  نے  اس  طرح  کہيو۔۔۔۔۔۔۔۔۔۔ 
************************ 

JK  VOLLEYBALL 
اگست    29تيں 19جموں  کشمير  غا والی  بال  کهلاڑی  ناصر  اعجاز  صوفی  قطر  مانہہ 

سال  غی  عمر  تيں  کہٹ  آلا    17شپ  مانہہ  بهارتی   توڑی  ہون  آلی  عالمی  چيمپين  
والی  بال  ٹيم  غی  نمائندگی  کررہيا  ہيں ۔ اس  اہم  بين العقوامی  ٹورنامنٹ  واسطے  ان   

غو  انتخاب جموں  کشمير  تے  بهارتی  والی  بال  واسطے  ايک  بڑی  کاميابی  قرار  دتو   
جارہيو  ہے۔ڈائريکٹوريٹ آف  يوته  سروسز  اينڈ  سپورتس  ،  جموں  کشمير  نے  ناصر    
اعجاز  صوفی  تے  انُ  گا  اہل  خانہ  نانہہ  اس  کاميابی  ور  مبارک  باد  دتی۔عالمی  سطح  

غا  اس  مقابلہ  مانہہ  ناصر  غی  شرکت  تيں  امُيد  ہے  کہ  جموں  کشمير  غا  نوجوان    
ر  کهيڈاں  مانہہ  بہتر ين  کارکردگی دسن  مانہہ  ترغيب   کهيڈاری  نانہہ  والی  بال  تے  ديگ

 لبے  غی۔ 
********************** 

WEATHER 
محکمہ  موسميات  نے  اج  جموں  کشمير  غا  بيشتر  علاقہ  مانہہ گرج  چمک  سنگ  ہلکی  

تيں  درميانہ  درجہ  غی بارش   غی  پيشن  گوئی  کی  ہے۔بعض  مقامات  ور  مختصر    
وقت مانہہ  پاری  بارش  غو  وی  امکان  ظاہر  کيو  گيو ہے۔  خاص  طور  ور  صبح   



سويرے  تے  دوپہر  تيں  بعد۔کل  رات  تيں  کئی  علاقاں  مانہہ  بارش  غو  سلسلو  جاری   
ہے۔اس  واسطے  لوکاں  نانہہ  خاص  طور  ور  پاری  بارش  غے  دوران  محتاط  رہن   

يو  ہے۔محکمہ  موسميات  نے  کشمير  صوبہ  غا  بعض  علاقاں   بارے،  مشورو  دتو  گ
مانہہ  الگ  تهلگ  مقامات  ور  شديد  بارش  غا  امکانات  تيں  خبردار  کيو  ہے۔اس بارے   

مزيد  جانکاری  ديتا  واں  محکمہ  موسميات  غا  ڈائريکٹر  مختار  احمد  نے  اس  طرح   
 کہيو۔۔۔۔۔۔۔۔۔۔ 

********************* 


